
REGULAMENTO PARA A REALIZACION DO TRABALLO FIN DE MESTRADO
DA FACULTADE DE FILOLOX{A E TRADUCION DA UNIVERSIDADE DE VIGO

PREAMBULO

O Regulamento para a realizaciéon do TFM da Universidade de Vigo foi aprobado en Consello de
Goberno o 15 de xufio de 2016 e modificado polo Consello de Goberno na sua sesiéon do 13 de
novembro de 2018.
O Real decreto 822/2021 no seu artigo 17 indica que “Todos os plans de estudos de master
universitario incluiran un traballo de fin de master, que podera contar cun minimo de 6 créditos
ECTS e un maximo de 30, cuxa finalidade é a de comprobar o nivel de dominio dos cofiecementos,
competencias e habilidades que alcanzou o ou a estudante, e cuxa superacién é requisito
imprescindible para obter o titulo oficial. Os traballos de fin de master deberan ser defendidos nun
acto publico, seguindo a normativa que, para tal efecto, estableza o centro ou, se for o caso, a
universidade” . No anexo 2 do citado real decreto, establécense as caracteristicas e os
requirimentos da memoria de verificaciéon. No seu apartado 4, queda clara a total integracién do
traballo fin de mestrado na estrutura dos ensinos.
O Real decreto 822/2021 indica no seu artigo 10.3 que non se poderan recofiecer os créditos que
correspondan ao Traballo Fin de Mestrado, agas os que se desenvolvan nun programa de
mobilidade.
Neste contexto, cos criterios definidos neste real decreto, correspdndelle a cada universidade, en
exercicio da stia autonomia, establecer as normas que lle sirvan de regulamento ao traballo de fin
de mestrado. Neste sentido siguese o establecido na Normativa para a realizacion do traballo de fin
de mdster, aprobada no Consello de Goberno do 15 de xuilo de 2016 e modificada nos de 13 de
novembro de 2018 y de 31 de outubro de 2022.
A presente normativa, dentro do marco xeral da Universidade de Vigo, desefia os aspectos xerais
para o desenvolvemento dos traballos de fin de mestrado na Facultade de Filoloxia e Traducion, e
as suas finalidades son:
o Unificar os procedementos que faciliten o seu desenvolvemento e a xestién administrativa.
e Procurar que, considerando as particulares caracteristicas que o traballo de fin de
mestrado ten entre as materias das titulacions, se mantefia a sda integracién no conxunto
dos titulos.
e (Garantir ao estudantado que a elaboracion, defensa e avaliacion do seu traballo de fin de
mestrado pode desenvolverse de maneira axeitada.
Mais alé do marco definido nesta normativa, en atencidon as peculiaridades das titulacidons de
mestrado que tefia adscritas, cada Comisién Académica do Mestrado (CAM) establecera o seu
propio regulamento interno para o desenvolvemento do traballo de fin de mestrado, con
observancia da debida publicidade da normativa comun da Facultade de Filoloxia e Traducion da
Universidade de Vigo.

REGULAMENTO

Artigo 1. Do obxecto deste regulamento
A presente normativa recolle as directrices xerais relativas 4 definicién, elaboracidn,
defensa, avaliacion e tramitacion administrativa dos traballos de fin de mestrado.

Artigo 2. Do ambito de aplicacion

1. As previsions contidas na presente normativa aplicaranselle aos traballos de fin de
mestrado correspondentes aos titulos de mestrado da Facultade de Filoloxia e
Traducién da Universidade de Vigo.

2. No caso dos titulos oficiais de mestrado de caracter interuniversitario, este
regulamento s6 se aplicara ao estudantado matriculado na Universidade de Vigo, agas
que o convenio regulador do titulo correspondente estableza outras disposicions ao
respecto.

3. 0O traballo de fin de mestrado nos titulos que habilitan para o exercicio de actividades
profesionais reguladas rexerase polo disposto na orde que estableza os requisitos para
a verificacion do correspondente titulo, sen prexuizo da aplicacién, con caracter
subsidiario, do presente regulamento.

4. 0O contido desta normativa compleméntase co resto de normativas e procedementos da
Universidade de Vigo en vigor ou que se puidesen aprobar, referidas ao
desenvolvemento e xestiéon da docencia, en todos os seus ambitos, das titulacions
oficiais da Universidade de Vigo.

5. A Facultade de Filoloxia e Traducion adapta neste regulamento o regulamento xeral da
Universidade de Vigo. As comisiéns académicas dos mestrados da FFT deberan axustar
os seus procedementos para a xestion do TFM ao establecido nesta normativa. En
calquera caso, as normas que estableza a FFT seran publicas e axeitadas ao disposto
neste regulamento e nas memorias de verificacién das titulacidns.

6. As tarefas de titorizacion, avaliacion e cualificacion dos traballos de fin de mestrado
forman parte das obrigas docentes do profesorado. A Universidade de Vigo establecera
a forma do seu recofiecemento.

Artigo 3. Da definicion do traballo fin de mestrado

1. O Traballo de Fin de Mestrado (TFM) forma parte como mdédulo, materia ou disciplina
do plan de estudos de todo titulo oficial de mestrado. No seu desefio debe preverse que
a sua elaboracion, avaliacién e cualificacién, tefian lugar dentro do periodo previsto
para realizar os estudos.

2. 0 traballo de fin de mestrado é un traballo persoal e orixinal tanto no titulo como nos
contidos, que cada estudante realizara de maneira auténoma baixo titorizacion
docente, e debe permitirlle mostrar de forma integrada a adquisicion dos contidos
formativos e as competencias asociadas ao titulo. En ningin caso, pode ser un traballo
presentado con anterioridade polo/a estudante nalgunha materia de calquera
titulacién nesta ou noutra universidade, ainda que pode integrar ou desenvolver
traballos feitos nas actividades doutras materias da titulacion.

3. 0 feito de que o traballo de fin de mestrado sexa un labor persoal non exclie que, para
desenvolver unha proposta de envergadura suficiente, poidan participar varios/as

estudantes, cada quen cunha parcela precisa da tarefa global. Isto sera autorizado pola
Comisién Académica do Mestrado. Neste caso, o estudantado implicado nun mesmo
traballo, compartira titor/a e podera ter o mesmo tribunal de avaliacién, mentres que
a presentacion, defensa e avaliacidn seran individuais.

4. Cada estudante ten dereito ao recofiecemento da autoria do traballo de fin de mestrado
elaborado e 4 proteccién da sda propiedade intelectual. A titularidade dos dereitos
derivados pode compartirse cos titores/as, coas persoas cotitoras e coas entidades
publicas ou privadas as que pertenzan, nos termos e condicions previstas na lexislacion
vixente.

5. 0O traballo de fin de mestrado podera elaborarse en instituciéns ou empresas externas
a Universidade de Vigo, nos termos que se establezan nos convenios institucionais
asinados. Nese caso existira a figura dunha persoa cotitora pertencente a instituciéon ou
empresa. A persoa titora académica compartira coa persoa cotitora, as tarefas de
direccion e orientacidon do/a estudante, e serd, en calquera caso, responsabilidade do
titor/a facilitar a xestion.

6. O traballo de fin de mestrado terd a sta guia docente axeitada a4 normativa
correspondente, e Uinica para cada titulaciéon. As CAM seran as encargadas da redaccion
desta guia docente.

7. Aredaccion dos traballos de fin de mestrado debe respectar o emprego dunha linguaxe
inclusiva.

8. O traballo fin de mestrado podera ser cotitorizado por conferenciantes externos que
participen no mestrado. Nese caso existird un titor/a académica que compartira co
cotitor/a externa as tarefas de direccién e orientaciéon do/a estudante, e sera, en
calquera caso, responsabilidade do titor/a académico facilitar o proceso
administrativo.

Artigo 4. Da matricula do traballo de fin de mestrado

1. Para poder matricularse no traballo de fin de mestrado sera requisito imprescindible
ter matriculadas todas as materias requiridas para finalizar o plan de estudos.

2. A matricula do traballo de fin de mestrado realizarase nos periodos oficiais de
matriculacion dos estudos de mestrado.

3. A matricula do traballo de fin de mestrado da dereito a ddas oportunidades de
avaliaciéon nun mesmo curso académico, sempre que se cumpran os requisitos para a
sua defensa recollidos no artigo 8.7.

4. Avalidez da matricula do traballo de fin de mestrado sera a mesma que a de calquera
outra materia e, polo tanto, remata o tltimo dia habil do curso académico.

5. No caso de que o estudantado tefia depositado o TFM na area de posgrao da FFT e conte
co informe favorable do seu titor ou titora antes da data limite de entrega de actas da
convocatoria de xullo pero non retina os requisitos para poder defender o traballo por
ter materias pendentes debera formalizar unha nova matricula noutro curso
académico. No curso inmediatamente seguinte ao do depdsito (e s6 nese curso) o/a
estudante tera dereito a unha matricula reducida do 25% do coste da primeira
matricula.

Artigo 5. Da titorizacion do traballo de fin de mestrado

1. Os traballos de fin de mestrado realizaranse baixo a supervisiéon e direccién dunha

persoa que exercera as tarefas de titorizacion.

2. A titorizacién consistird en supervisar e orientar o/a estudante na tematica,
metodoloxia, elaboracién, presentacién e calquera outro aspecto académico relativo ao
traballo de fin de mestrado; asi como facilitar a stia xestion, dinamizar e facilitar todo o
proceso ata a presentacion e a defensa do mesmo.

3. Podera actuar como persoa titora calquera docente da Universidade de Vigo, co visto e
prace da Comision Académica do Mestrado. Tamén podera titorizar calquera docente
das universidades participantes nun programa interuniversitario. Se a natureza do
traballo de fin de mestrado o requirise, poderanse establecer equipos titoriais que
asumiran as tarefas de titorizacién nos termos que estableza a Comisién Académica do
Mestrado sempre dentro da normativa da Universidade de Vigo.

4. Cando se dean casos de baixa prolongada do titor/a ou finalizase a sda vinculacién coa
Universidade de Vigo, a Comision Académica do Mestrado sera a responsable da
substitucion das persoas titoras e establecera os procedementos que sexan precisos de
acordo coa normativa comun da Universidade de Vigo.

Artigo 6. Da asignacions da titorizacion e da tematica do traballo de fin de mestrado

1. Correspdndelle 8 Comisién Académica do Mestrado establecer na sia propia normativa
os criterios, procedementos e o calendario para asignar as persoas que titoricen a cada
alumno/a, asi como a tematica de cada traballo, aténdose ao recollido no presente
regulamento conforme 4 normativa comun da Universidade de Vigo.

2. Garantiraselle a todo o estudantado matriculado na materia de traballo de fin de
mestrado a debida titorizacion.

3. Garantirase que se poidan desenvolver traballos con temas relacionados cos contidos
especificos da titulacion, e que o estudantado dunha titulacién con varios itinerarios
poida realizar o seu traballo de fin de mestrado dentro da tematica do itinerario que
estea a cursar.

4. Establecerase un calendario para todo o proceso de adxudicacion de persoas titoras e
temas que posibilite elaborar axeitadamente os traballos dentro dos limites do
calendario académico oficial da Universidade de Vigo aprobado para cada curso
académico.

5. A Comisién Académica do Mestrado responsable do titulo daralle a debida publicidade
as adxudicacions definitivas da titorizacién de cada alumno/a. Poderanse reclamar
fronte a estas adxudicacidns no prazo de sete dias naturais ante esta Comision.

6. A adxudicacion da titorizacién e da tematica para o traballo de fin de mestrado tera
validez maxima de dous cursos académicos. Unha vez transcorridos tera que volver a
realizarse un novo proceso de adxudicacion.

7. Cada Comisiéon Académica do Mestrado responsable do titulo regulara o procedemento
para que o estudantado poida solicitar un cambio na titorizacién ou no tema do seu
traballo de fin de mestrado, e para que a persoa que titorice poida solicitar o cambio de
estudante asignado/a e de temas ofertados.

Artigo 7. Do dep6sito do TFM
1. Para poder realizar o depésito do TFM previo 4 stia defensa é preciso estar
correctamente matriculado/a e contar co informe favorable da persoa ou persoas que

titoricen o traballo, segundo recolle o artigo 4 desta normativa.

2. Excepcionalmente, a Comision Académica do Mestrado podera autorizar a defensa sen
o0 preceptivo informe favorable do titor ou da titora do TFM, tras a peticiéon formal e
motivada do/da estudante.

3. O estudantado debera realizar o depdsito na convocatoria na que vaia a efectuar a
defensa e sempre dentro das datas establecidas para o efecto, que seran fixadas polo
calendario académico da FFT. Transcorridas todas as convocatorias dun mesmo curso
sen que se levara a cabo o depdsito, o estudante debera volver matricularse.

4. Para poder defender o TFM na convocatoria escollida, sera requisito imprescindible
facer os tramites dixitais, previos ao depdsito do TFM, fixados pola universidade ou
universidades que participen no mestrado e acollerse ao sistema centralizado de
deposito ofrecido pola Facultade de Filoloxia e Traducion.

5. Para facer o depoésito centralizado na FFT deben realizarse tres tramites: 1)

Presentacion da peticiéon e inscricion de defensa a través do aplicativo de TFM
habilitado ao efecto; 2) Presentacion a través do aplicativo habilitado ao efecto do
informe favorable asinado polo titor ou titora do TFM ou, de ser negativo, ter solicitado
un novo informe a Xunta de Centro ou a comision delegada, do informe realizado por
este 6rgano no que se lle dea o visto bo ao TFM; 3) Depésito electrénico do TFM no
aplicativo habilitado ao efecto. Sera un documento tnico en formato PDF estandar no
que se incluira o traballo xunto cos anexos. A totalidade de TFM en PDF seran gardados
tamén, por seguridade, noutro equipo da area de posgrao.
Os tres tramites deberan realizarse respectando a data limite fixada para cada
convocatoria establecida no calendario oficial da FFT e no de cada mestrado. Quen
efectde algun dos tres tramites pasada dita data, non podera realizar a defensa ata a
seguinte convocatoria, se asi procede.

6. De non superar a avaliacion do TFM na convocatoria escollida, deberase iniciar a
tramitacion completa do depdsito detallada nos paragrafos anteriores.

Artigo 8. Da presentacion e defensa do traballo de fin de mestrado

1. Cada traballo de fin de mestrado sera presentado e defendido polo seu autor ou autora
ante un tribunal de avaliaciéon que o avaliara e cualificara.

2. Cada Comision Académica do Mestrado, atendendo a criterios organizativos e de
programacion docente, establecerdn as datas de celebracién das defensas dos traballos
de fin de mestrado dentro dos limites do calendario académico oficial da Universidade
de Vigo. En calquera caso debera garantirse o cumprimento das horas de traballo
correspondentes aos ECTS do traballo de fin de mestrado.

3. Os requirimentos para a realizacion da solicitude de defensa do TFM indicanse nos
artigos 7.1. e 7.2. deste regulamento.

4. A defensa do traballo de fin de mestrado realizada polos/as estudantes sera publica e
presencial. A Comision Académica do Mestrado podera autorizar a defensa a distancia
de xeito virtual, sempre e cando concorran as condiciéns técnicas, administrativas e
econdmicas que permitan a sta viabilidade.

5. A Comisiéon Académica do Mestrado debera establecer e anunciar publicamente a
estrutura e a duracion maxima da exposicion, asi como a data, hora e lugar de
celebracion. O traballo fin de mestrado sé podera ser defendido e avaliado cando se
tefia constancia de que o/a estudante superou todos os créditos necesarios para a
obtencién do titulo de mestrado, agas os correspondentes ao propio traballo fin de

mestrado.

6. A Comisién Académica debera verificar que se cumpren estes requisitos para autorizar
a sua presentacidn. Para estes efectos, no caso de que na data limite de entrega de actas
das materias ainda non se recepcionaran todas as actas, a secretaria do centro solicitara
do profesorado encargado desas materias que informe sobre as cualificaciéns do
estudantado que solicitase defensa para esa convocatoria.

Artigo 9. Da avaliacién e cualificacién do traballo de fin de mestrado

1. O tribunal de avaliacion asignado avaliara e cualificara cada traballo de fin de mestrado
presentado e defendido. A cualificaciéon deste tribunal podera ser uUnica ou podera
supofier unha porcentaxe da cualificacion final que, de ser o caso, serd polo menos do
70 %; o resto pode depender doutros criterios, sistemas de avaliacidn e responsables
establecidos pola Comision Académica do Mestrado.

2. A Comision Académica do Mestrado nomeard, con base en criterios publicos e
motivados, o tribunal de avaliacion do traballo de fin de mestrado entre o profesorado
da titulacién ou profesorado da FFT se a CAM o considera oportuno. O presente
regulamento prevé dous mecanismos de avaliacidn e cualificacién do traballo de fin de
mestrado: avaliacion e defensa ante un tribunal colexiado ou ante un tribunal
unipersoal. A guia docente de cada titulaciéon debera indicar a modalidade que se
aplicara na sua titulacion. Naquelas titulacions que opten polo tribunal colexiado, este
estara constituido polo menos por tres persoas que exerceran presidencia, secretaria e
vogal, podendo haber mais dunha persoa vogal. Debido &s caracteristicas dos TFM
presentados ou ao numero do estudantado matriculado, poderdn nomearse varios
tribunais para unha titulacion.

3. Cadatribunal de avaliacién do traballo de fin de mestrado actuara de forma regular nas
convocatorias oficiais de cada curso académico.

4. De xeito excepcional, a Comisiéon Académica do Mestrado podera autorizar que forme
parte do tribunal de avaliacién outro persoal docente, persoas colaboradoras ou
membros de instituciéns externas & Universidade de Vigo que postan unha titulacién
de nivel igual ou superior ao mestrado e que poderan actuar en calidade de vogais, con
VOZ e voto, 0U cOmo persoas asesoras con voz e sen voto.

5. A Comision Académica dos Mestrados definird o papel das persoas titoras e cotitoras
na defensa, avaliacion e cualificacion dos traballos de fin de mestrado. As persoas
titoras poderan, polo menos, estar presentes con dereito a voz no acto de defensa.

6. O tribunal de avaliacion do traballo de fin de mestrado constituirase formalmente coa
debida publicidade e antelacion ao acto de defensa.

7. 0O tribunal de avaliacion do traballo de fin de mestrado deliberara sobre a cualificacion
dos traballos sometidos a stia avaliacion tendo en conta a documentacion presentada
por cada estudante, o informe da persoa titora e a exposicion publica dos traballos.

8. A cualificacidn global tera en conta, polo menos, a calidade cientifica, técnica ou artistica
do traballo presentado, a calidade do material entregado, os contidos incluidos e o grao
de adquisicién das competencias especificas da titulacion, incluidas as competencias
transversais. Os criterios de avaliaciéon quedaran recollidos na guia docente do traballo
de fin de mestrado de cada titulacion.

9. No caso de obter a cualificaciéon de suspenso, o tribunal de avaliacién achegara ao/a
estudante e, de ser o caso, a persoa titora, un informe coas recomendaciéns oportunas

para mellorar o traballo e a sia posterior avaliacion.
10. A entrega de actas dos traballos de fin de mestrado estara rexida polos tempos maximos
de entrega de actas fixados no calendario académico oficial da Universidade de Vigo.

Artigo 10. Dos traballos de fin de mestrado realizados noutra universidade

1. De acordo co apartado 3.5 deste regulamento, o estudantado pode solicitar a
realizacion do traballo fin de mestrado noutra universidade espafola ou estranxeira
que conte cun convenio de intercambio académico coa Universidade de Vigo. A
Comisién Académica do Mestrado solicitara unha persoa titora na universidade de
destino e designara a persoa responsable do intercambio no centro como cotitor/a aos
unicos efectos de supervisar os tramites a desenvolver na Universidade de Vigo .

2. Paraproceder a defensa, o traballo debera recibir previamente o informe favorable do
titor/a na universidade de destino e o visto e prace da persoa responsable do
intercambio da Universidade de Vigo.

3. A universidade de destino debera enviar un documento no que conste a cualificacion
obtida, a data de defensa e o nimero de créditos do traballo de fin de mestrado.

Disposicidn final
Este regulamento entrara en vigor no curso académico 2024 /2025.

Aprobado pola Xunta de Centro o 5 de maio de 2017.

Modificado pola Xunta de Centro o 23 de xullo de 2019.
Modificado pola Xunta de Centro o 06 de xullo de 2021.
Modificado pola Xunta de Centro o 19 de xullo de 2024.

